

												ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ

			-Ա

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒԼԻՍԻ 14-Ի ԹԻՎ 752-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով  «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասի պահանջներով՝ Հայաստանի Հանրապետության կառավարությունն որոշում է.

1. Հայաստանի Հանրապետության կառավարության 2016 թվականի հուլիսի 14-ի  «ՍԱՖԵԺ» բաց բաժնետիրական ընկերությանը «Շինարարության որակի տեխնիկական հսկողություն» գործունեության իրականացման թույլտվություն տրամադրելու մասին» թիվ 752-Ա որոշման (այսուհետ՝ Որոշում) մեջ կատարել հետևյալ փոփոխությունները. 

1) Որոշման վերնագիրը շարադրել նոր խմբագրությամբ՝
«ՍԱՖԵԺ» ԲԱՑ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ԼԻՑԵՆԶԱՎՈՐՄԱՆ ԵՆԹԱԿԱ ԳՈՐԾՈՒՆԵՈՒԹՅԱՆ ՈՐՈՇ ՏԵՍԱԿՆԵՐԻ ԻՐԱԿԱՆԱՑՄԱՆ ԹՈՒՅԼՏՎՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ»
2) Որոշման 2-րդ պարբերությունը շարադրել նոր խմբագրությամբ՝
 «1. Թույլատրել «ՍԱՖԵԺ» բաց բաժնետիրական ընկերությանը (Ֆրանսիայի Հանրապետություն)՝
  1)  Հյուսիս - հարավ ճանապարհային միջանցքի ներդրումային ծրագիր- Ծրագիր 1-ի և 2-ի շրջանակներում իրականացնել «Լիցենզավորման մասին» Հայաստանի Հանրապետության օրենքի 43-րդ հոդվածի 2-րդ մասի աղյուսակի 17-րդ կետի 3-րդ ենթակետով նախատեսված՝ «Շինարարության որակի տեխնիկական հսկողություն» գործունեությունը:
   2) Հյուսիս-հարավ ճանապարհային միջանցքի ներդրումային ծրագիր- Ծրագիր 2-ի շրջանակներում իրականացնել «Լիցենզավորման մասին» Հայաստանի Հանրապետության օրենքի 43-րդ հոդվածի 2-րդ մասի աղյուսակի 17-րդ կետի 1-ին ենթակետերով նախատեսված՝ «Քաղաքաշինական փաստաթղթերի մշակում և փորձաքննություն»  գործունեությունը:





					
					ՏԵՂԵԿԱՆՔ- ՀԻՄՆԱՎՈՐՈՒՄ
«Հայաստանի Հանրապետության կառավարության 2016 թվականի հուլիսի 14-ի թիվ 752-Ա որոշման մեջ փոփոխություններ կատարելու մասին» ՀՀ կառավարության որոշման ընդունման 

	1. Իրավական ակտի ընդունման անհրաժեշտությունը
	Սույն որոշման ընդունման նպատակն է թույլատրել ֆրանսիական «Սաֆեժ» բաց բաժնետիրական ընկերությանը Ֆրանսիայի Հանրապետության օրենսդրությամբ սահմանված կարգով ստացված՝ կից ներկայացված վկայականների (վկայագրերի) հիման վրա Հյուսիս-հարավ ճանապարհային միջանցքի ներդրումային ծրագիր- Ծրագիր 2-ի (այսուհետ՝ Ծրագիր) շրջանակներում զբաղվել «քաղաքաշինական փաստաթղթերի մշակում» գործունեության տեսակով:  

	  2. Կարգավորման հարաբերությունների ներկա վիճակը, առկա խնդիրները և առաջարկվող լուծումը

	Հյուսիս-հարավ ճանապարհային միջանցքի ներդրումային ծրագիր-Ծրագիր 2-ի (այսուհետ՝ Ծրագիր) շրջանակներում իրականացվում են Աշտարակ-Թալին ճանապարհահատվածի (այսուհետ՝ Ճանապարհահատված) վերակառուցման աշխատանքները: 
Շինարարական աշխատանքների նկատմամբ վերահսկողությունն իրականացնում է «Սաֆեժ Էս.Ա և Էպտիսա» համատեղ գործող կազմակերպությունը՝ ՀՀ տրանսպորտի և կապի նախարարության և «Սաֆեժ Էս.Ա և Էպտիսա» համատեղ գործող կազմակերպության միջև 18.05.2012թ. կնքված խորհրդատվական ծառայությունների մատուցման պայմանագրի հիման վրա: 
Ծրագրի շրջանակներում, Ճանապարհահավածի օտարման շերտի սահմաններում  իրականացված հնագիտական պեղումների արդյունքում ՀՀ Արագածոտնի մարզի Ագարակ համայնքում գտնվող «Ագարակ» պատմամշակութային արգելոցում հայտնաբերվել են պատմամշակութային հուշարձաններ, որոնց տեղափոխումը ՀՀ մշակույթի նախարարության պնդմամբ նպատակահարմար չէ, քանի որ նախնական պատմական միջավայրից պեղված հուշարձանների տեղափոխումը կարող է վերջիններիս պատմամշակութային արժեզրկման պատճառ հանդիսանալ: Վերոգրյալի արդյունքում, Ճանապարհահատվածի տվյալ հատվածում ծրագծի փոփոխության անհրաժեշտություն է առաջացել: 
Ճանապարհի ծրագծի փոփոխության նախագծային փաստաթղթերի մշակման աշխատանքները նախատեսվում է պատվիրել «Սաֆեժ Էս.Ա և Էպտիսա» համատեղ գործող կազմակերպության գործընկեր «Սաֆեժ» ԲԲԸ-ին՝ լրացում կատարելով ՀՀ տրանսպորտի և կապի նախարարության և «Սաֆեժ Էս.Ա և Էպտիսա» համատեղ գործող կազմակերպության միջև 18.05.2012թ. կնքված խորհրդատվական ծառայությունների մատուցման պայմանագրում: Նախագծային փաստաթղթերի մշակման աշխատանքի համար վճարումը կատարվելու է վարկային միջոցների հաշվին:
	«Լիցենզավորման մասին» ՀՀ օրենքի  43-րդ հոդվածի 2-րդ մասի աղյուսակի 17-րդ կետի 3-րդ ենթակետի համաձայն՝ «քաղաքաշինական փաստաթղթերի մշակում» գործունեության տեսակը ենթակա է լիցենզավորման: 
«Լիցենզավորման մասին» ՀՀ օրենքի 7-րդ հոդվածի 6.1-րդ հոդվածի համաձայն՝ օտարերկրյա իրավաբանական անձինք ՀՀ կառավարության որոշմամբ կարող են իրականացնել օրենքով նախատեսված լիցենզավորման ենթակա գործունեություն օտարերկրյա պետությունների տված համապատասխան լիցենզիայի առկայության դեպքում:
Ֆրանսիայի օրենսդրությամբ սահմանված կարգով	«ՍԱՖԵԺ» ԲԲԸ ստացել է որակավորման վկայագիր (կցվում է) տրված Ճարտարագիտության, շինարարության, արդյունաբերության որակավորման մասնագիտական կազմակերպության  կողմից, ինչպես նաև ISO վկայականներ (կցվում են) տրված Ստանդարտացման ֆրանսիական միության կողմից, որոնք հավաստում են, որ կազմակերպությունն ունի անհրաժեշտ կարողություններ քաղաշինարական փաստաթղթերի մշակման գործունեություն իրականացնելու համար («ՍՈՒԵԶ» Քընսալթինգ» ընկերության գրությունը կցվում է): 
	Հիմք ընդունելով վերոգրյալը, առաջարկվում է «Սաֆեժ» ԲԲԸ-ին թույլատրել վերոգրյալ փաստաթղթերի հիման վրա Ծրագրի շրջանակներում զբաղվել «քաղաքաշինական փաստաթղթերի մշակման» գործունեության տեսակով: 

	3. Իրավական ակտի կիրարկման դեպքում ակնկալվող արդյունքը. 
	Իրավական ակտի ընդունման արդյունքում «Սաֆեժ» բաց բաժնետիրական ընկերությունը ձեռք կբերի «քաղաքաշինական փաստաթղթերի մշակում» գործունեության տեսակով զբաղվելու իրավունք, ինչը հնարավորություն կտա ընկերությանը պատվիրել Ճանապարհահատվածի ծրագծի փոփոխության նախագծային փաստաթղթերի մշակման աշխատանքները՝ ապահովելով Ծրագրի բնականոն ընթացքը: 



































ՏԵՂԵԿԱՆՔ

«Հայաստանի Հանրապետության կառավարության 2016 թվականի հուլիսի 14-ի թիվ 752-Ա որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ  

Սույն որոշման նախագծի ընդունումը ՀՀ 2017թ. պետական բյուջեի ծախսերի ավելացում կամ նվազեցում չի նախատեսում:
										

 ՑԱՆԿ

Իրավական ակտերի, որոնց հիման վրա կամ որոնցից օգտվելով մշակվել է «Հայաստանի Հանրապետության կառավարության 2016 թվականի հուլիսի 14-ի թիվ 752-Ա որոշման մեջ փոփոխություններ կատարելու մասին» ՀՀ կառավարության որոշման նախագիծը 

Սույն որոշման նախագիծը մշակվել է «Իրավական ակտերի մասին», «Լիցենզավորման մասին» ՀՀ օրենքների պահանջներին համապատասխան:
	

ՏԵՂԵԿԱՆՔ

«Հայաստանի Հանրապետության կառավարության 2016 թվականի հուլիսի 14-ի թիվ 752-Ա որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում  փոփոխություններ կան լրացումներ կատարելու անհրաժեշտության վերաբերյալ

Սույն նախագծի ընդունումը այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

									

ՑԱՆԿ

«Հայաստանի Հանրապետության կառավարության 2016 թվականի հուլիսի 14-ի թիվ 752-Ա որոշման մեջ փոփոխություններ կատարելու մասին» ՀՀ կառավարության որոշման նախագծի հեղինակների (մշակողների)

	Սույն նախագիծը մշակվել է ՀՀ տրանսպորտի, կապի և տեղեկատվական տեխնոլոգիաների նախարարության կողմից:

